COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  03.12.19
12.1  YMDDIHEURIADAU

Cyng.  John Ellis Williams, Sion Ifor Williams.

12.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Edward Williams, Meinir Thomas,  Steffan  Chambers, John Ceri Evans, Jonathan Greenfield, Mike Tregenza , Eryl Jones-Williams.

Oherwydd ymddiswyddiad Cadeirydd y Cyngor mis diwethaf bydd rhaid ethol Cadeirydd ag Is-Gadeirydd newydd i’r Cyngor tan y cyfarfod blynyddol y Cyngor yn mis Mai.
Cadeirydd – Cyng. Edward Griffiths

Is-Gadeirydd – Cyng. Sian Edwards

Croesawodd y Cadeirydd Mr. Mick Tibbetts a Mr. John Doherty o bwyllgor y neuadd bentref i’r Cyngor i drafod rhai materion gyda’r Cyngor. Eglurodd Mr. Tibbetts, fel Trysorydd y pwyllgor ei fod wedi dod ar draws nifer o bapurau ynglyn a gweithgareddau ariannol y neuadd yn y gorffennol ag hefyd bod y pwyllgor wedi cael trafferthion gyda’r banc ond bod pethau wedi cael eu datrys erbyn hyn. Oherwydd bod y neuadd yn dipyn o oed, mae mwy a mwy o waith cynnal a chadw yn mynd arni a mae angen, yn nawr, gwario swm sylweddol o arian i’w chael i fyny i’r gofynion. Cafwyd gopiau o’r  incwm sydd wedi cael ei dderbyn ar gwariant sydd wedi cael ei wneud yn y neuadd dros gyfnod o flynyddoedd a cytunwyd bod y Clerc yn anfon copiau o rhain i bob Cynghorydd er mwyn cael eu trafod yn mhwyllgor ariannol y Cyngor mis nesa. Fu Mr. John Doherty yn egluro sefyllfa Ymddiredolwyr y neuadd ag yn datgan, ar hyn o bryd, nid oedd y drefn yn iawn. Cytunwyd ethol rhai o Aelodau y Cyngor i fod yn Ymddiredolwyr ar bwyllgor y neuadd ar ran y Cyngor. Hefyd cafwyd wybod bod angen newid yr enwau oedd i lawr fel Ymddiredolwyr ar faes parcio y neuadd. 
12.3  CYHOEDDIADAU Y CADEIRYDD
Nid oedd dim cyhoeddiadau i’w gwneud gan y Cadeirydd.
12.4   COFNODION
Derbyniwyd cofnodion o gyfarfod  Tachwedd 5ed fel rhai cywir. 

12.5  MATERION YN CODI O’R COFNODION

Nid oedd dim materion yn codi o’r cofnodion.
12.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
12.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Tachwedd 8ed Fforwm lein y Cambrian, Porthmadog, 10ed Gwasanaeth Coffa, Dyffryn Ardudwy, 11eg Llywodraethwyr Gwynedd, Porthmadog, 13eg Cynhadledd newid hinsawdd a Mantell Gwynedd, Portmeirion, 14eg 8.30-5.00 Gofal, Caernarfon, 7.30-9.00 Neuadd Bentref, Dyffryn Ardudwy, 19eg Gwasanaeth Democratiaeth, Caernarfon, 22ain Cyngor Pobl Hyn, Porthmadog, 25ain Llywodraethwyr Ysgol Dyffryn Ardudwy.

‘Roedd Prif Swyddogion o Drafnidiaeth i Gymru, Lowri Joyce, Network Rail, Sam Hadley, Heddlu Trafnidiaeth Prydain gyda’r Arglwydd Dafydd Elis-Thomas, Aelod Cynulliad a Gweinidog dros dwristiaeth a diwylliant yn bresennol i ateb nifer o gwestiynau oedd wedi cael eu cyflwyno gan aelodau.  Yn gyffredinol bydd cyhoeddiadau cymraeg ar y trenau yn cael eu uwchraddio gan siaradwr cymraeg, cafodd trenau ychwanegol ar ddydd Sul o 1 i 3 ag i 5 flwyddyn nesa eu cadarnhau ag hefyd bydd trenau trwyodd i Birmingham Rhyngwladol fel a geiswyd. Mae cynlluniau am drenau drwodd i Gaerdydd o’r Amwythig. Mae y gwasanaeth un awr o Aber i’r Amwythig yn gweithio yn dda a mae pobl sydd yn defnyddio lein y Cambrian yn elwa. Mae gwaith ar groesfanau a codi cysgodfanau newydd wedi cael ei ohirio 

tan mae Network Rail wedi cael contractwyr newydd ar ol i’r contractwyr gwreiddiol fynd i datodiad. Bydd croesfan Llanbedr yn cael ei gwblhau, ond yn diwedd cynllun tair blynedd. Fydd trenau stem ddim yn gallu defnyddio lein y Cambrian oherwydd gyda’r oedi yn datblygu signal dameg yr ERTMS. Dywedodd HTP na lein y Cambrian oedd yr un mwya diogel yn Mhrydain gyda ychydig o gwynion. Mae staff yn ymweld ag ysgolion yn rheolaidd i rybuddio am y peryglon o dramgwyo ar y lein. Pan mae wedi bod oedi a gohirio, ‘roedd hyn oherwydd diffyg staff a trennau yn cael eu cynnal. Cefais fy ail ethol yn Gadeirydd a’r Cyng. Delwyn Evans, Dolgellau yn cael ei ethol yn Is-Gadeirydd. Mae Lowri Evans o Gyngor Gwynedd wedi cael ei apwyntio yr ysgrifennyddes newydd o’r grwp. Mae llawer o fusoddiad yn mynd ymlaen ond yr ardal hon fydd yr olaf i elwa. Mae cynlluniau am waith mawr ar Bont y Bermo eto i’w cael eu cadarnhau. ‘Roedd gwaith a gafodd ei gario allan ar y lein wedi cael eu cwblhau ar amser. ‘Rwyf eisiau diolch i’r Cyng. Nedw Griffiths am drefnu Gwasanaeth Coffa ar fyr rybudd a plant y Clwb Ieuenctid am drefnu lluniaeth wedyn, ‘roedd rhai igian ond yn gyffredinol fe aeth popeth yn dda iawn. Yng nghyfarfod Llywodraethwyr Gwynedd yn Porthmadog cafodd y Cyng. Alwyn Griffith, Tremadog ei ethol yn Gadeirydd newydd. Fe fynychodd prif swyddogion Addysg ag egluro y Ciriclwm Cymraeg newydd. Mae pob ysgol uwchradd yn Meirionnydd yn cyd weithio a mae peneithiad ysgolion cynradd yn cyd weithio ar sail ardaloedd. Buaswn yn annog cymdeithasau lleol i gyd i ymuno a Mantell Gwynedd am £10 y flwyddyn a maen’t yn gallu cynnig helpu gyda grantiau, strwythur cyfarfodydd a.y.y.b. ‘Roedd y gynhadledd ar newid hinsawdd yn agoriad llygaid a does ddim rhyfedd bod pobl ifanc yn pwyso i gynhesu hinsawdd gael eu drethu gan Llywodraethau. Gafodd diffyg gweithwyr gofal ei amlygu unwaith eto yn y cyfarfod gofal a fel mae’r sector gofal yn gorfod dod o hyd i arbedion, mae dwy swydd yn mynd yn iechyd meddwl a gofal seibiant er bod yr angen am y ddau wasanaeth yn tyfu, ond fe bwysleisiodd y Prif Weithredwr bod torriadau yn nawr yn taro y gwasanaethau a ddarparir. Gobeithir bydd gaddo etholiadol am fwy o arian i ofal ar GIC yn elwa. Mae pwyllgor y neuadd bentref wedi edrych i mewn i’w statws a bydd adroddiad llawn yn cael ei gyflwyno maes o law. Mae y pwyllgor hefyd yn edrych i mewn i weld os gallant gael ad-daliad TAW am bod y neuadd bentref yn elusen. Yng nghyfarfod y Gwasanaeth Democrataidd gafodd adroddiad ei gyflwyno ar ddiogelwch gwleidyddion gan gynnwys Cynghorwyr lleol gyda cyngor o sut i beidio rhoi eich hun mewn peryg o frawychiad. Bydd Cynghorwyr yn cael £350 yn fwy mewn cyflog sylfaenol, codiad o 2.5% i fyny i £14,218. Cafodd pwyslais ei roi ar Gynghorwyr i fynychu sesiynau hyfforddiant. Fe gynorthwyais i hyrwyddo llyfryn “A ydych yn edrych ar ol rhywun” sydd yn cynnwys y rhifau cyswllt a.y.y.b lle mae cymorth ar gael. Yng nghyfarfod Llywodraethwyr Ysgol Dyffryn cafodd y problem gyda’r parcio, clwb brecwast eu amlygu ar stepiau sydd yn cael eu cymeryd i ddatrys y mater. Bydd 93 o blant yn yr ysgol yn mis Ionwar, dwbwl  y rhif o ddisgyblion 6 mlynedd yn nol a mae’r Cyng. Sian Edwards wedi cael gwahoddiad i ymuno ar Llywodraethwyr. Mae y Pennaeth yn fodlon mynychu cyfarfodydd Cyngor Cymuned i roi adroddiad pan bydd angen. Mae Swyddog Priffyrdd Liz Haynes yn trefnu cyfarfod gyda Dwr Cymru i geisio datrys y materion ar y llwybr march heibio Cadwgan. Fel a gafwyd ei ddweud o’r blaen mae yr Adran Priffyrdd yn trefnu i ail wynebu yr A496 a bydd y marciau ffordd yn cael eu uwchraddio ar ol i’r gwaith gael ei wneud. ‘Rwyf wedi derbyn cwynion bod loriau mawr yn difrodi y llecyn gwair yn Talybont, ar ol i fobl lleol fod yn cadw yr ardal yn daclus trwy dorri y gwair a codi ysbwriel. ‘Rwyf ar gael ar 01341242758/07340035378. e.joneswilliams@btinternet.com neu cynghorydd.eryljones-williams@gwynedd.llyw.cumru
12.8  CEISIADAU CYNLLUNIO 
Codi estyniad unllawr yn y cefn ac amnewid y to fflat presennol gyda to brig llechi - 59 Llwyn Ynn, Talybont (NP5/58/619A)
Cefnogi y cais hwn.

Dymchwel y tŷ unllawr presennol ac adeiladu tŷ newydd - Uncle Jim's Cabin, Talybont (NP5/58/625)
Cefnogi y cais hwn.

12.9  MATERION YN CODI
A    Cynllun Cyllideb
Adroddwyd bod £36,267.40 wedi cael ei wario ers cychwyn y flwyddyn ariannol newydd a bod hyn yn £4,582.10 o wariant yn llai na oedd wedi cael ei glustnodi yn y gyllideb am y flwyddyn a bod hyn  bennaf oherwydd ddim ond £400 o wariant oedd wedi bod gyda’r fynwent (£2,332  wedi ei glustnodi), nid oes ddim costau wedi bod gyda’r sedd (£1,000 wedi ei glustnodi). 

B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod  ddim i’w adrodd ynglyn ar uchod oherwydd bod ddim cyfarfod wedi cael ei gynnal ag ei fod yn gobeithio bydd cyfarfod yn cael ei gynnal yn gynnar yn 2020. Datganwyd pryder ynglyn ar baw cwn oedd wedi ei gael ar y cae peldroed ac adroddodd y Cadeirydd ei fod wedi cysylltu gyda Chyngor Gwynedd a bod Swyddog wedi rhoi arwyddion i fyny, hefyd adroddodd y Clerc ei bod wedi anfon cwyn i Gyngor Gwynedd ynlgyn ar mater yma. Adroddodd y Cyng. Meinir Thomas bod y Clwb Ieuenctid yn mynd yn dda a bod rhestr aros am rhai eisiau mynychu ganddynt yn nawr.
C   Neuadd Bentref
Trafodwyd beth oedd wedi cael ei ddweud dechrau y cyfarfod a cytunwyd bod y canlynol yn cynrychioli’r Cyngor fel Ymddiredolwyr ar bwyllgor y neuadd – Cyng. Edward Griffiths, Steffan Chambers, Michael Tregenza ag Eryl Jones Williams. Gofynnwyd i’r Clerc adael i ysgrifennyddes pwyllgor y neuadd gael gwybod am y newid hyn a gofyn iddi wneud y newidiadau ar dudalen y Comisiwn Elusenol.

D   Datblygu Maes Parcio
Adroddodd y Clerc, ar ol iddi gael sgwrs gyda Mr. Jonathan Cawley o’r Parc Cenedlaethol ei bod wedi derbyn yr ateb canlynol gan Mr. Geraint Lewis – ei fod yn mynd i baratoi cais cynllunio eto a’i afon i fewn at Mr. Cawley gyda nodyn yn cadarnhau beth ddigwyddodd yn flaenorol a sut gafodd y Cyngor Cymuned ddim cyfle teg i gael y mater wedi ei ystyried gan y pwyllgor.Bydd yn gofyn i’r cais gael ei drin gan y pwyllgor. Bod Mr. Aled Lloyd wedi gwrthod cofrestru y cais am ei fod yr un cais a wrthodwyd yn gynt.
E   Sul y Cofio
Adroddwyd bod yr uchod wedi bod yn llwyddiant a bod llawer wedi dod ynghyd wrth y Gofeb a diolchwyd i’r Cadeirydd, y Cyng. Edward Griffiths am ddod i’r adwy a trefnu y gwasanaeth gyda chymorth rhai eraill ar fyr rybudd. Cytunwyd bod angen sefydlu is-bwyllgor i drefnu y gwasanaeth hwn a cytunodd y Cadeirydd, Is-Gadeirydd, y Cyng. Michael Tregenza ag Eryl Jones Williams fod arno. Penderfynwyd trafod y mater hwn ymhellach yn mis Mawrth 2020.
F   Adroddiad archwiliad y ddau barc chwarae
Adroddodd y Clerc ei bod wedi dod a copi o adroddiadau y ddau barc chwarae uchod gyda hi a bod mwyafrif o’r materion ynddynt yn risg isel. Ddim ond un yn mhob parc oedd angen sylw ar frys a cytunwyd bod angen tynnu y cerflynau pren sydd yn yr hen barc chwarae cyn gynted a phosib a cytunodd y Cadeirydd i wneud y gwaith hwn, hefyd penderfynwyd hysbysebu bod y ddwy ffram siglen yn yr hen barc chwarae ar werth a bod y Cyngor yn gwahodd tenderau  yn datgan pris amdanynt. Cytunwyd bod angen edrych yn ofalus ar yr offer gweithgaredd yn y parc chwarae newydd a cytunodd y Cadeirydd ar Cyng. Edward Williams gael golwg arno.
G   Rheolau Sefydlog
Adroddodd y Cyng. Steffan Chambers ei fod wedi bod mewn cysylltiad hefo Swyddog o Un Llais Cymru ynglyn ar uchod er mwyn cael gwybod a yw rheolau sefydlog y Cyngor hwn i fyny i’r gofynion. ‘Roedd wedi derbyn ateb yn datgan bod digon o ryddid ar gael o beth sydd yn mynd i mewn i reolau ag eu bod yn dal i edrych ar gynnwys rheolau y Cyngor hwn cyn dod i benderfyniad terfynnol.
H   Ethol Cynghorydd
Adroddodd y Clerc ei bod wedi anfon llythyr ymddiswyddiad Mr. Emrys Jones ymlaen i’r Swyddog Etholiadol yn Gaernarfon ag ei bod wedi derbyn rhybudd a fydd yn dod yn weithredol ar y 5ed o Ragfyr. Adroddodd y Clerc bod y Swyddog Etholiadol wedi datgan ei fod wedi derbyn cais ysgrifennedig am etholiad sy’n cynnwys llofnod pumtheg etholwr o Ward Llanddwywe yn barod a bydd y cais hwn yn dod yn weithredol ar ol 12.00 o’r gloch ddydd Gwener, 

27ain Rhagfyr 2019. 

I    Templed Rhester Tenderau
Cafwyd wybod bod trafodaeth wedi bod ymysg rhai o’r Aelodau ynglyn a chreu yr uchod a penderfynnwyd cario ymlaen yn gwahodd rhai i roi eu henwau i lawr fel crefftwyr mewn gwahanol feusydd e.e. plymio, trydanwr, gwaith coed a.y.y.b. Cytunodd y Cyng. Michael Tregenza lunio templed o beth sydd ei angen.
J    Coed Nadolig a Goleuadau

Adroddodd y Cadeirydd fod y goeden nadolig i fyny yn Talybont yn y safle arferol a bod y goleuadau yn mynd i fyny yfory, dydd Mercher y 4ydd o Ragfyr. Diolchwyd i’r Clwb Ieuenctid am wneud a gosod addurniadau o amgylch yr ardal.
12.10  GOHEBIAETH                       
A   Cyngor Gwynedd – Adran Tai ac Eiddo
Wedi derbyn ateb gan yr Adran uchod ynlgyn a ymholiad y Cyngor a oedd y toiledau cyhoeddus yn y pentref ar werth neu wedi eu gwerthu ag yn datgan eu bod yn gallu cadarnhau nid yw’r toiledau ar werth hyd yma a bydd yr eiddo yn cael ei adolygu gan y Cyngor yn y dyfodol.
B   Mr. John Billingham 

Wedi derbyn e-bost gan yr uchod ynglyn ar cylfan ger ei gartref Cae Garw, Talybont ag yn datgan ei fod, dros gyfnod maith o amser, wedi torri gwair ar y safle hwn er mwyn i’r lle edrych yn daclus. Wedi dod i benderfyniad erbyn hyn ei fod yn rhoi gorau i dorri y gwair dan sylw oherwydd bod rhai yn amharchu y safle wrth yrru dros y darn yma o dir gan adael  tyllau mawr. Mae yn awgrymu dylai y llwybr beicio gael ei waredu ag hefyd gosod arwyddion sydd yn datgan “bod y lle ddim yn addas i gerbydau mawr” neu “ddim troi”. Cytunwyd anfon yr e-bost hwn ymlaen i’r Adran Priffyrdd yn Nolgellau ag hefyd anfon gair o ddiolch i Mr. Billingham.
C   Cyngor Gwynedd – Adran Priffyrdd

Wedi derbyn llythyr gan yr uchod yn gofyn i’r Cyngor adael iddynt wybod cyn gynted a phosib os oes biniau halen angen eu ail llenwi yn yr ardal eleni. Cytunodd y Cadeirydd gael golwg ar yr un ar Ffordd Tyddyn y Felin ar Clerc i gael golwg ar yr un ar Ffordd y Capel ag wrth groesffordd Bro Enddwyn. Eisiau gofyn i’r Adran Priffyrdd pwy sydd yn gyfrifol am y biniau halen gwyrdd sydd o amgylch yr ardal. 
D   Pwyllgor Elin Humphries

Adroddodd y Clerc ei bod wedi derbyn e-bost gan ysgrifennyddes y pwyllgor uchod yn hysbysu y Cyngor bod y Cyng. 
Meinir Thomas wedi cytuno i fod yn aelod o’r pwyllgor oherwydd ei gwaith gyda’r Clwb Ieuenctid yn Dyffryn ar gwasanaeth ieuenctid.

12.11  ADRODDIAD Y TRYSORYDD
Adroddodd y Trysorydd bod £7,612.38 yn y cyfrif rhedegol, £4,564.48 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes         - £147.00 (cyflog) + £136.45 costau = £283.45
Pwyllgor Neuadd Bentref   - £57.00 –  llogi neuadd ar gyfer Clwb Ieuenctid

Mr. Meirion Evans              - £95.00 –   trwsio giat yn parc chwarae newydd

Ms  Karen Hall                     - £41.00 -   tacluso potiau blodau, ail blannu blodau a tacluso o amgylch y Gofeb 

Mr. M. J. Kerr                      -  £80.00 -   agor bedd i gladdu y diweddar Mr. Ronald Philip Davies (llwch)

Mr. M. J. Kerr                    -  £420.00 -   agor bedd i gladdu y diweddar Mrs Elizabeth Parry 

J. B. Pest Control
-     £60.00 -   gwaredu tyrchod yn y fynwent gyhoeddus

Cambrian Clearance       -   £122.00 -   coeden nadolig

Evergreen                          -  £330.00 -   torri gwair mynwent gyhoeddus, mynwentydd Llanddwywe a Llanenddwyn
Mr. G. J. Williams             -  £109.99  – archebu a plannu cennin pedr yn Talybont
Mr. Gary Martayn               - £60.00 -   torri gwair y cae peldroed
Derbyniadau ers y cyfarfod diwethaf

Ddim derbyniadau wedi eu derbyn ers cyfarfod diwethaf y Cyngor.
Ceisiadau am gymorth ariannol

Partneriaeth Ardudwy - £125.00 
Anfonebau wedi eu talu ers y cyfarfod diwethaf

Catrin Soraya Williams – £171.60 - gwasanaeth cyfieithu
12.12  UNRHYW FATER ARALL
Gofynodd y Cyng. Michael Tregenza fyddai yn bosib iddo gael golwg ar ddogfennau insiwrant y Cyngor, a cytunwyd i hyn.
Cafwyd wybod gan y Cyng. Sian Edwards ei bod wedi cael gwybod bod rhywbeth wedi mynd yn erbyn y bocs trydan ar waelod y polyn ar Ffordd Capel a bod yr Adran Priffyrdd wedi dod allan yn syth ar ol iddi gysylltu a hwy a bod y gwaith trwsio wedi cael ei gario allan yn syth. Cytunwyd anfon e-bost at Mr. Adrian Williams, Pennaeth Priffyrdd yn Nolgellau yn gofyn iddo gyfleu diolchiadau y Cyngor i’r gweithlu a fuodd allan.

Cafwyd wybod bod y sawl oedd wedi bwriadu gwneud y gwaith oedd ei angen yn Gardd Penybont ddim yn mynd i’w wneud rhagor a bod angen cael rhywun arall i gario allan y gwaith hwn.

